Ukanikorongi Ubana a Asuu
Aza a Afisu

Ukukpa u kadyanshi
Bulus korongu ta ukanikorongi u na vi ubana
a asu u Atoni a da a'ari a Afisu cina eyi a kuwa
ku a'ali. Wari u rongo ta a Afisu hal ayen a

tatsu n u wenishiki ama ukuna u Yesu. Katani ka
Aritima kameli ka pini ka pige a ilyuci yi. Ayain

a manyan ma ameli a tsu tsara ta ikebe ushani a
asu uudengishe ameli a kenu a kenu. Uwenishike
u Bulus u zuwa ta ama a asakai utsilasa ameli yi.
Nala zuwa ta ayain a manyan ma ameli yi a yain
upan n eyi.

Cina ukuna unala viuwura de da Bulus korongi
ukanikorongi u na vi. A asuvu a ukanikorongi vi
u tonuko ta Atoni a da a'ari a Afisu gha ili i shinga
i shinga i'ya a ka tsara adama a da a'ari katolo n
Kawauwi. Ili i nala yi i likimba i'ya wa, shegai i
zuba i'ya kpam i la ta i likimba. U tonuko le ta
gha Atoni ilii te i'ya a'ari a asuvu a Kawauwi, u
dambula gham ko avu kaletsu ka eni ka vari wa.
U wenishike ta tyoku da vali wa rongo n uka u ne.
U wenishike ta dem tyoku da mmuku ma rongo n
ishekuile, nala dem agbashin azakuwa a le.

Gba ili i'va Bulus danai a kaci ka Atoni a Afisu,
nala dem i'ari a asu u Atoni gogo-na. Gba tsunu
tsa ta n ili i shinga i shinga i zuba an tsari n
Kawauwi. Nala kpam, u gan ta tsu rongo mai
tyoku da tagarada u na vi u wenishikei.

Ilit'yai'aria tagarada u na vi

Idyani (1:1-2)

Kawauwi ka tuko ta una u shinga u kulu (1:3-
3:21)

Uma u savu kabolo n Kawauwi (4:1-6:20)

Idyanii makorishi (6:21-24)

Idyani i Bulus
1 Mpa Bulus, uza da wa korongu ukanikorongi
u na vi. Kasuki ka Yesu Kirisiti Kawauwi ka mari,
kpaci Kashila ka ka cigai ka dangasa mu n woko

nala.

Ama a uwulukpi a Kashila a da a'ari a Afisu alya
ma koronku, aza da kain dem Yesu Kawauwi da
a'ari a utono.

2 Asaka Kashila Tata u tsunu n Asheku Yesu
Kawauwi a naka da ukuna u shinga na ndishi n
shinga.

Una u shinga a asuvu a Kawauwi

3 Tsu cikpalai Kashila Tata u Asheku a tsunu
Yesu Kawauwi. Aya u zuwuka tsu una u shinga
a asu u da u naka tsu gha ukuna u shinga u da u
wutai a zuba, tsara u banga uma u tsunu a asuvu
a kulu. U yan ta nala an u bolomgbono tsu n
Kawauwi. 4 Tun kahu Kashila ka yain likimba, u
dangasa tsu ta tsu woko ama a ne a asu u da u
bolomgbono tsu n Kawauwi. Yan da u yain nala
tsara tsu rongo sarara bawu ili i'ya i nangasai
atakasuvu a tsunu a kapala ka ne. Kpam tsara
kotsu ili i roku i cingi i rongo a asuvu a tsunu
i'va ya zuwa yi u kana tsu n unyushi wa. > Kpaci
Kashila ka ciga tsu ta tun caupa, u yawunsa ta
u gonuko tsu mmuku n ne a asu u ili i'ya Yesu
Kawauwi yain. Kashila ka pana ta kayanyan an

u yain nala, kpam nala dem wa ciga u yain i'ya.
6 Adama a nala, tsu cikpala yi ta an u yanka tsu
ukuna u shinga u pige. Gbani da u yanka tsu
ukuna u shinga vi, a asuvu a Kawauwi uza da wa
ciga. 7 A asuvu a Kawauwi tsu woko ta faa adama
a mpasa ma ukpa u ne, kpam da gai i zuwai tsu
tsarai ucimbusa u unyushiu cingi vi. Nala Kashila
ka wenike tsu an ukuna u shinga u ne wari u pige,
8 kpam u wenike tsu ta u da cika. Kpaci Kashila ka
ta n kakiri, kpam n ureve uili,uyantailii'ya wa
ciga uyain. Uwenike tsu tailii'ya usokongii'yau
fobusoi u yain a akere a Kawauwi. 10 A'ayin a yan
baci, afobi a ne a da u bolomgbono ko ndya wa a
zuba n likimba kabolo n magono ma te mi; wata,
Yesu Kawauwi.

11 Kashila ka dangasa tsu ta tsu woko ama a ne a
asuuda ubolomgbono tsu n Kawauwi. Tun caupa
da u yawunsai u yain nala, da gai u yain i'ya vi,
kpam u zuwa ta ko ndya wa i woko tyoku da wa
ciga. 12Uyantanalatsara atsuazaaYahudaazada
tsari aza a kagita ka uzuwa uma ara Kawauwi, tsu
zuwa ama a cikpala Kashila, kpaci wa ta n tsupige.
13Kpamnala dem wariara de. I pana ta Kadyanshi
ka Shinga, kpam Kadyanshi ka Shinga ki ka ka
wauwa da. I wushuku ta n Kawauwi, kpam a
bolomgbono da n eyi. Adama a nala, Kashila ka
naka da ta Kulu Keri ka u zuwamgbanakai ama
a ne. Kulu ka ta yavu kugyan ka ka wenike an
eda aza a Kashila a da. 14 An u wokoi tsu wushai
Kulu Keri, malala ma la wa, tsa reve ta an Kashila
ka naka tsu ukuna u shinga u da u zuwamgbanai.
Tsu reve ta kpam an Kashila ka naka ama a da
a'ari ama a ne utsara u kaci u da u shadangi. Nala

wa zuwa ta ama a cikpala Kashila kpaci wa ta n
tsupige.

Kavasu ka Bulus

15 An u wokoi Kashila ka zuwuka tsu una u
shinga naha, kavasu ka ma yan ubana ara ne
adama a de. Tun a'ayin a da n panai alabari a da
1 wushuku de n Yesu Asheku, kpam ya ciga ama
a Kashila, 16 tun a'ayin a nala a da mari a ucikpa
Kashila adama a de maco. A'ayin a da baci dem
ma yan kavasu, n tsu yan ta kavasu adama a de.
17Ubana a asu u Tata u tsunu da ma yan kavasu,
uza da wari n tsupige tsu pige. Aya Kashila ka
Yesu Kawauwi Asheku a tsunu. N folo yi ta u
zuwa da 1 yain n ughoji, kpam u wenike kaci ka
ne ara de, tsara i lyai kapala n ureve u ne. 18N
yan ta dem kavasu u zuwa da i yain n ureve tsara
i reve ukuna u shinga u da wari n u da adama a
de. Eda pini ufobusi ya vana tsara i wushi ukuna
u shinga u na vi, kpaci u isa da ta i woko mmuku
n ne. N yan ta kpam kavasu tsara i reve tsupige
tsu una u shinga u da u yain kazuwamgbani wa
naka ama ane. 19N yan ta kpam dem kavasu tsara
1 reve ucira u ne, u da u lai ko ndya wa, u da u
tsu banga tsu atsu aza da tsu wushuki. U da gai
ucira u pige u da 20 u yankai manyan an u zuwai
Kawauwi ka gono n uma, aku u zuwa yi u dusuku
a asu u tsupige a kukere ku ulyaki ku ne a zuba.
21 Kawauwi ka lya ta tsugono tsu ucira kau-kau u
da wari pini, ko an u wokoi a'a ta n ucira. Kala
ka ne ka la ta gha a'ala a aza a tsugono tsupige.
Ukuna umayun udanavigogo-na, kpam wa woko
ta mayun a a'ayin a utuwa. 22 Kashila ka naka ta

kpam Kawauwi tsugono a kaci ka ili gha, u zuwai
kpam u woko Kaci ka Atoni; wata, ikyamba 1 ne
i'vala vi. 23 Atoni yi ikyamba i Kawauwi i'ya, aya
u tsu shadangu le n ucira u ne kpam u tsu naka ko
ndya uma ko nte wa.

2

Gogo-natsatanuma

1 Caupa i'ari ta yavu akushe, kpaci i 'yuwain
upanaka Kashila, kpam ya yansa unyushi u cingi.
21 tsu rongo ta a uyansa tyoku da ama a likimba
a tsu yansa. I panakai Kanangasi,* uza da wa lya
tsugono tsu ityoni i cingi i'ya ya rongo a kalishi.
Kanangasi ki uwule u cingi u da wa yan manyan
u da, kpam wa tono n aza da a 'yuwain upanaka
Kashila. 3 Caupa gba tsunu tsari ta tyoku u le.
Gba ili i cingi i'ya 1 luwa tsu uyan i'ya tsa yansa.
Tsa tono ili i'ya uyawunsa n maluwa ma cingi ma
tsunu ma tonuko tsu tsu yain. An u wokoi tsari tsa
yansa ili i cingi, dere da wari Kashila ka yan tsu
mavura, tyoku da wa yanka ama da a buwai.

4Shegai asuvayali a Kashila a gbonguro wa wa,
kpam wa ciga tsu ta cika. > U bolomgbono tsu n
Kawauwi, kpam u naka tsu uma u savu. U yan ta
nala cina tsu buwaiyavu akushe adama a unyushi
u cingi u tsunu. Adama a tsishinga tsu ne da koshi
Kashila ka wauwa da. 6 U 'yangasa tsuta a asuvua
ukpa kabolo n Kawauwi, kpam u zuwa tsu a zuba
tsara tsu rongo n Kawauwi tsu lyai tsugono n eyi.
Kashila ka yan ta nala a asu u da u 6olomghono
tsu n Yesu Kawauwi. 7 A ure u na u da u wenike

* 2:2 Kanangasi; wata, “Shetan” kala ka dem ka Kalapansi.

tsu ukuna u shinga u ne a asuvu a Yesu Kawauwi,
tsara a asuvu a ayen a da a ka tuwa ama a wene
tyoku da ukuna u shinga u ne wari kpam u lai ko
ndya wa. 8 Adama a ukuna u shinga u ne u da
u wenike da koshi, da u wauwa da a asu u da i
pityanangi n Kawauwi. U wauwa da adama a ili i
shinga i'ya i yain wa, nala kune ku Kashila ka ara
de, 9adama a ili i'ya i yain da wa. Da gai i zuwai
bawu uza wari la uza da wa fuda wa cikpala kaci
ka ne ki. 10 Kashila ka ka yan tsu tyoku da tsari. A
asuvu a Yesu Kawauwi, Kashila ka yan tsu ta tsara
tsu yain manyan ma shinga. Nala u fobusoi u da
tun caupa, tsara tsurongo nala.

Kawauwi ka ka bolomgbono tsu

11 Amatsa daaza a Yahudawa. Eda aza a Yahuda
a tsu isa “aza da bawu a kidai acombi.” Aza da
a tsu isa da “aza da bawu a kidai acombi” a tsu
isa ta kaci ka le “aza da a kidai acombi.” (Ukida u
acombiuleilii'ya atsuyankakacikale aikyamba
i'va koshi.) 12 Cibai, a'ayin a da bawu kotsu i'ari i
revel Kawauwi, i'a aza a uyamba u Isara'ila wa.
Kashila ka yan ta kazuwamgbani n ele, shegai n
adawa. Uwushuku ta kpam wa yanka le ili ushani
shegain ada wa. A likimba da ya rongo, shegaii'a
n ili i'ya i zuwukai uma wa, kpam i reve Kashila
wa. 13 Caupa, i'ari ta a mbéari, shegai gogo-na a
bolomghbono da de n Yesu Kawauwi, kpam Kashila
ka tuko da evu n eyi a asuvu a mpasa n Kawauwi.

14 Kawauwi n kaci ka ne aya u tuko tsu ndishi
n shinga. Caupa, tsilala tsa tsari a mere ma aza a
Yahuda n Awulawa tsari ta yavu kasaga. U takpa
de tsilala tsu nala tsi, aku u gonukoi gha ama ili

i te. 15 Mele ma aza a Yahuda ma ta n udani
ushani u da u gain ama a toni, shegai gogo-na
Kawauwi ka zuwa ma de a ikengi a asu u ukpa u
ne. Yan da u yain nala tsara u tuko aza a Yahudan
Awulawa ara ne uyain kabolo ka savu. Nala kpam
u zuwai ndishi n shinga a mere ma le. 16 Uciga
u Kawauwi u da tsilala tsa tsari a mere ma abolo
a re a na yi tsu cina utyoku. U zuwa le a woko
ikyamba i te, u gonuko le a asu u Kashila. Gba
nala vi, Kawauwi ka yan ta i'ya a asu u ukpa u
ne a mawandamgbani. 17 Kawauwi ka tuwa ta a
likimba u yain kubari ku Kadyanshi ka Shinga ka
ku yain kadyanshi ka ndishi n shinga. U yanka
da ta eda Awulawa aza da i'ari mbari, n atsu aza
a Yahuda aza da tsari evu. 18 Gogo-na gba tsunu
aza a Yahuda n Awulawa tsa fuda ta tsa tuwa a asu
u Tata a asuvu a Kulu Keri ku te adama a ili i'ya
Kawauwi ka yanka tsu.

19 Adama a nala, eda Awulawa i'a kpam amoci
ko kpam aza da a wutai a mbari wa. Shegai i
woko de aza a uyamba u te n ama a Kashila.
Gogo-na eda i woko de aza a kuwa ku Kashila. 201
wokoi abuku a kuma ka a mai, kpam Asuki na
ntsumate alya cuku tsu kuma ki, Kawauwi kpam
aya katali ka ka lakai kalen cika a asu u kuma
vi. 21 Aya wa bolomgbono gha kuma ki. U zuwa
ta ka ku 'yangai hal ku wokoi kuwa ku Kashila
ku uwulukpi. 22 Adama a da a bolomghono da n
Kawauwsi, gogo-na Kawauwi ki bolomgbono da wa
bolomgbono da n Atoni a da a buwali, tsara i woko
kuwa ku nala ki ka Kashila ka rongo n ucira u Kulu
Keri.

3

Manyan ma Bulus

1 Mpa Bulus, ma ta a kuwa ku a'ali adama a
manyan ma Kirisiti Kawauwi u zuwa mu n yanka
da eda Awulawa. 21 reve ta an Kashila n ukuna u
shinga u ne u naka mu manyan ma na mi n yain
tsara n banga da. 3 Kashila ka zuwai n revei afobi
a ne a da u sokongi. Mari n koronku da ta kenu a
kaci ka ukunaunavi. 4Iyanbacikaneshiuilii'ya
n korongi, ya reve ta ilii'ya n revei adama a afobi
a na yi a kaci ka Kawauwi. 5 Kashila ka wenike
afobi a nayiaasuuama adaarongoi caupa wa.
Shegai gogo-na u wenike a da de a asu u Kulu Keri.
Uwenikeia da aasuuama adaudangasaia woko
asuki na ntsumate n ne. 6 Afobi a Kashila a da
na: Eda Awulawa ya wusha ta una u shinga u da
Kashila ka naka, una u te tyoku da aza a Yahuda a

ka wusha u da. Awulawa n aza a Yahuda a woko
de ama a te. Eda Awulawa ya wusha ta dem ilii'ya

Kashila ka yankai ama a ne kazuwamgbani, kpaci
ubolomgboni u da i'ari n Yesu Kawauwi. Ili i'ya
Kadyanshi ka Shinga ka danai i'ya la vi.

7 Kadyanshi ka Shinga ka na ki ka ma yan
kubari. An u wokoi Kashila uza u shinga u da, u
naka mu manyan ma na mi ma utonusuko ama
gba Kadyanshi ka Shinga, kpam u fanga mu n
yain ili i na yi n ucira u da u naka mu. & Mpa
ghba n lai unamba kalen asuvu a ama a Kashila,
shegai gha n nala, Kashila ka naka mu manyan
ma na mi ma utonusuko Awulawa ili i shinga i'ya
Kawauwi ka nakasa. Ili i shinga i na yi i wura
ta ama a reve. 9 Kpam Kashila uza da u yain ili

gba, u naka mu manyan ma utonusuko ama gha
ukuna u afobi a da u sokongi a kagita. 10U yain
ili 1 na tsara gogo-na u wenike ucira kau-kau u
zuba tyoku da warin ugbojiailii'ya wa yansa gha.
Kashila kawenikeiiliinayiaasuuilii'yauyankai
Atoni a ne. 11 Kashila ka bidiga ta kaci ka ne u
yain ili i na tun caupa kahu u yain likimba, kpam
gogo-nauzuwadei'yaigitaaureudaAsheku Yesu
Kawauwi ka tsunu u yain. 12 Cinda tsu wushuki
n eyi, kpam tsu 6olomgbonoi n eyi, tsa fuda ta
tsa tuwa a asu u Kashila karara bawu uwonvo.
13 Adama a nala, ma folo dainamba ugbamatangu

an ma so mavura adama a de wa. Mavura ma na
mi ma tuko da ta tsupige.

Kawauwi ka ciga tsu ta

14 Adama a nala, n kudangu ta a kapala ka Tatan
yanka da kavasu. 15 Aya Tata u maci u a'uwa gha,
gha aza da a'ari a zuba n aza da a'ari a likimba
dem. 16 Kashila ka fuda ta ka zuwuka da una
u shinga ushani. Da n folo yi tsara Kulu ku ne
ku naka da ucira, kotsu atakasuvu a de a ghama.
17Kpam n folo yi tsara Kawauwi ka rongo asuvu a
atakasuvu a de anipityanangin eyi. Kavasu ka va
ka i rongo uciga u Kashila kpam i cigamgbana. I
yan baci nala ya woko ta tyoku u madanga ma alu
a ne a uwai asuvu a iyamba, kpam tyoku u kuwa
ka a mai n cuku tsu ughami. 18 Nala eda n ama a
Kashila gha ya reve ucun u uciga u da Kawauwi
ka ciga tsu. Wa ciga tsu ta cika, uciga u da u wurai
uratsanaka. 19Ko an uwokoi uza wala wa fuda wa
reve gha tyoku da Kawauwi ka ciga tsu wa, ma folo

Kashila ka asakaireve u da, tsara i woko tyoku da
u gain i woko; wata, tyoku da Kashila kari.

20 Kashila ka ta n ucira u da wa yan ili i'ya i lai
i'ya tsu folo yi u yain, hal gham n ili i'ya tsu fudai
tsu yawunsai. Kpam she u yain i'ya n ucira u ne;
wata, u da wa yansa manyan a atakasuvu a tsunu.
21 Asakai tsu cikpala ni hal ubana bawu utyoku
adama tsupige tsa u wenikei a ili i'ya wa yansa
a asuvu a kuwa ku Atoni, kpam n a asu u Yesu
Kawauwi! Ami.

4

Ikyambaite

1Ma ta a kuwa ku a'ali adama a da ma gbashika
Asheku, kpam ma folo da ta i rongo ndishi n da n
rotsoi ma aza da Kashila ka isai. 21li i'ya baci dem
ya yan, i vakunku kaci ka de, kpam i toni n ama
sawu. I yain n ahankuri, kpam kotsu i yain upan
a'ayin a da baci ama a ka yansa ukuna u gbani
wa, kpaci ya ciga le ta. 3 Kulu Keri ku gonuko da
de ili i te, adama a nala, yanyi gbha i'ya ya yan 1
rongo na ndishi n shinga, tsara irongo piniiliite.
4 Gba tsunu ikyamba i te i'ya. Kulu ku Kashila ku
te ka. Kpam Kashila ka naka tsu ta uzuwa u uma
u te an u dangasa tsu tsu woko ama a ne. > Gba

tsunu Asheku ate a da tsu. Uwenishike ute u da tsu
pityanangi n u da. Ulyubugu u te u da tsu wushai.

6 Gba tsunu Kashila ka te ka tsa gbashika, kpam
aya Tata u tsunu gha. Wa lya ta tsugono tsu ko
ndya wa. Wa ta ko nte wa. Aya kpam pini a asuvu
a tsunu gha.

7 Kawauwi ka naka ta ya dem kune tsara tsu
yain manyan ma ne. Yan da u yain nala adama

a tsishinga tsupige tsu ne. 8 Tyoku da Tagarada u
Kashila u danai,
“A'ayin a da u banai a zuba u Kashila,
utonotanazaaa'uwa a a'ali a da u kanai,
kpam u nakai ama kune icun kau-kau.” ¢
9(Gogo-na ma ciga ta i yawunsa a kaci ka udani,
“U banai a zuba u Kashila.” 10U bana baci a zuba
u Kashila, u kana ta u yain n kalen; wata, caupa,
wari u cipa ta a iyamba, a likimba u na. Vuma
da cipai a likimba u na vi aya dem uza da yuwai
a zuba vi, tsara u gonuko ili i woko tyoku da i gain
i woko.) 11 Aya u nakai Atoni kune ku na ki icun

kau-kau: u zuwai aza roku a woko asuki. U zuwai
azaroku a woko ntsumate, aza roku kpam a dansa

kadyanshika Kashila. Uzuwaiazaroku akiranan
Atoni, aza roku kpam a woko awenishiki a Atoni.
12Yan dauyainnalatsara ama anayiafobusoama
a Kashila a gbashika yi, tsara Atoni yi, aza da a'ari
ikyamba i Kawauwi a gbonguro n ucira. 13 Nala
gba tsunu tsa bolomghono tsu woko ilii te a asuu
uwushuku n Kashila n ureve u Maku ma ne, kpam
tsa woko ta aza da a ghonguroi. Wata, tsa woko ta
ushadangi tyoku u Kawauwi, uza da wari tyoku da
u gain u woko.

14 Tsa woko kpam tyoku u mmuku wa. A ka
kpatalasa tsu kaberikete tyoku u kpatsu ku abali
a ka kpatalasa kaberikete wa. Tsa panaka ama da
a ka ciga a yinsa tsu n uwenishike u kaban u ghani
wa. 15 A una u nala, tsu dansa ukuna u mayun
kpam tsu cigamgbana, tsara tsu ghonguro kpam
tsu woko una u te n Kawauwi gba gha, eyi uza da
wari Kaci ka Atoni. 16 Kawauwi ka 6olomgbono

¢ 4:8 Ishp. 68:18.

ta ama gba, tyoku da karuva ka tsu 6olomgbono
apashi a ikyamba i vuma. Kapashi dem ka yan
baci manyan ma ne, ka banga ta apashi a roku a
ghonguro, tsara ikyamba yi gha i woko n alafiya,
n ughonguro, kpam ushadangi n uciga.

Umau savu

17 Adama a nala, n tonuko da ta kpam n rono da
atsuvu a asuvu a kala ka Asheku, asakai uyansa
tyoku da Awulawa a ka yansa. Ure u uyawunsa u
le u ghbani u da. 18 Atakasuvu a le a'a ta a asuvu a
karimbi, a reve ko i te wa, kpaci a panaka Kashila
wa. Adama a nala a ka tsara uma u da Kashila ka
naka wa. 19 A'ayin a da baci a yain ili i cingi, a
tsu pana kpam uwono wa. A neke de kaci ka le a
uyansa ili i'yva ikyamba ya ciga, kpam a ka yansa
ta gba icun i tsishankala, kpam a asaka uyansa ili
inalayiwa.

20 Eda tani, an i revei Kawauwi, tyoku da a
tonuko da i yansa da la wa. 21 N reve ta i pana
ta ukuna u ne, kpam i'a ta a asuvu a ne, adama
a nala a wenishike da ta ukuna u mayun u Yesu.
22 A wenishike da ta i asaka ili i'ya i'ari i yansai
caupa. A'ayin a nala yi uma u de u namgba ta
adama a da i cigai uyansa gba icun i ikuna i cingi.
23Gogo-na asakai Kashila ka savada uma u de tsara
i gita uyawunsa a ure u savu. 24 Asaka Kashila ka
gonuko da ama a savu. U yan da ta i woko tyoku
u ne, adama a nala u kana ta i woko ama a maci
kpam uwulukpi n ukuna u mayun.

25U kana ta i asaka kaban. Ya dem tonusuko
utoku u ne Katoni ukuna u mayun, kpaci tsa ta
tyoku u apashi kau-kau a ikyamba i te. 26 A'ayin

a da baci 1 yain upan, kotsu i yain unyushi u
cingi wa, kiranai, kotsu i yain upan hal kaara ka
rukpa wa. 27 Kotsu i naka Kalapansit kabala ulyai
kaci ka de wa. 28 Uza da baci wari kaboki, kotsu
u doku u boko wa. A una u nala, she u matsa
uyan manyan, tsara u tsara ili i'yva wa naka aza a
unambi.

29 Kotsu i dansa ikuna i cingi wa, shegai i dansa
ikuna i shinga i'ya ya banga ama a ghonguro.
Dansai ili i'ya ya ghamatangu aza da a ka panaka
da vi tsara i yan le n kalen. 30 Kpam kotsu i
zuwa Kulu Keri unamgbukatsuma wa, kpaci ka
ta tyoku u kugyan ka ku wenikei eda ama a ne a
da. Kashila ka naka ta Kulu, tsara u wenike an
wa wutukpa da kain ka makorishi ka rawa baci.
311 asaka unamgbi u asuvu n upan n asuvu a
shen. Kotsu i rongo n ibili ko kpam i yain ili i'ya
ya tuko kunangasu wa ko kenu. 32 A una u nala,
yamgbanai ili 1 shinga, kpam 1 wenike asuvayali.
Cimbusukai aza da a nusuka da, tyoku da Kashila
ka cimbusuka da unyushi u cingi u de a asu u
Kawauwi.

)

Rongoi a asuvu a katyashi

1 Adama a nala rongoi tyoku u Kashila, kpaci
eda mmuku n ne n da, aza da wa ciga cika. 21 cigi
ama maco, tyoku da Kawauwi ka ciga tsu, hal u
kuwai adama a tsunu. U nekei uma u ne tyoku u
udarakpa ubana a asu u Kashila, kpam nala vi wa
ta tyoku u ili i magulani a asu u Kashila.

3 Kotsu i yain tsishankala, ko ili i uwono, ko
kpam kurura a mere ma de wa. Icun i inyushi i

cingi i nala yiilobono a asu u ama a Kashila wa.
4Kpam dem u lobono i dansa kadyanshi ka icadi
wa, kpam kotsu i dansa n utengeshi ko majari ma
cingi wa. A una u nala, she i cikpi Kashila adama
ailii'ya wa yansaka da. >Ireve ta na vi mayun da:
Uza u yan baci unyushi u tsishankala, ko u yain
ili i cingi, ko wari n kurura, wa uwa a tsugono tsu
Kawauwi n tsu Kashila wa. Uza da baci dem wa
yansa ili i nala yi, kameli ka wa ghashika. 6 Kotsu
1 asaka uza roku u yinsa da u tonusuko da ili i'ya
bawu i'arii mayun wa. A ka barakpa wa, Kashila
ka yan ta upan n ama a da bawu a naka yi karinga,
a ka yansa baciicuniiliicingiinayi. 7Adama a
nala, kotsuibolomghonon aza da a ka yansaikuna
icingi tyoku u nala wa.

8 Caupa, i'ari ta a asuvu a karimbi, shegai
gogo-na a bolomgbono da de n Asheku, kpamiuwa
de a asuvu a katyashi. Adama a nala rongoi tyoku
u ama a da a'ari aza a katyashi. 9N dana ta nala
kpaci katyashi ka tsu zuwa ta ama a yain ili i'ya
i'ari i shinga, n i maci, n i mayun. 10 Adama a
nala matsai i rotsongusu ili i'ya ya zuwa Asheku
a pana kayanyan. 11 Kotsu i bolomghono a asu u
uyan ili i'yva ama a da a'ari a karimbi a ka yansa
wa. Iliinalayiigbanii'ya. Auna u nala, zuwai
amaareveiliinayiicingii'ya. 121lii uwono i'ya
gbam a dansa ikunai'ya ama a yain a ukpawunsi.
13Shegai a'ayin a da baci katyashi ka wakanai ara
le, ya dem wa wene tailii'yaili yiirotsoi. 14 Kpaci
katyashi ka tsu wenike ta ili dem. Da i zuwai a
danai,

“Eda aza da ya lavuta, 'yangai!
'Yangai a ukpa,

kpam Kawauwi ka wakana ta ara de.”

15 Adama a nala, kiranai n tyoku da ya rongo.
Kotsuirongo tyoku u atengeshi wa, shegai rongoi
n kakiri. 16 Yanyi manyan n kabala ka i'ari n ka
mai, kpaci ama a ka yansa ta tsicingi a a'ayin a
na. 17 Adama a nala kotsu i woko atengeshi wa,
shegai i rotsongusu ili i'ya Asheku a ka ciga da i
yain. 18 Kotsu i tamgbalaka n uso mara wa, kpaci
nala wa nangasa da ta. A una u nala, asakai Kulu
ku shadangu da n ucira. 19 Shipai icun i ishipa
i Kashila gba, kpam i ghamatangu atoku a de.
Shipai ishipa i ucikpala Asheku n atakasuvu a de
gba. 20 Cikpai Kashila Tata u tsunu maco a ili gha
adama a kala ka Asheku Yesu Kawauwi ka tsunu.

Akana'ali

21 Adama a da ya naka Kawauwi karinga, she i
gorimuko atoku.

22 Eda aka a iyolo, gorimukoi a'ali a de tyoku
da i tsu gorimuko Asheku, 23 adama a da vali aya
kaci ka uka, tyoku da Kawauwi kari Kaci ka Atoni;
wata, ikyamba i ne. 24 Adama a nala, uka dem u
gorimuko vali u ne a ili dem, tyoku da Atoni a tsu
gorimuko Kawauwi.

25 Eda a'ali a da i'ari n aka, ya dem cigi uka u
ne, tyoku da Kawauwi ka cigai Atoni hal u kuwai
adama a le, 26 tsara u gonuko le uwulukpi, an
u za le n mini n udani u ne. 27U yan ta na vi
tsara u gonuko Atoni yi a woko n tsulobo kpam
u tuko le a kapala ka ne tyoku u ukasavu u da
bawu wari n kashinda ko utyacira ko kpam icun i
unamgba. Pini nala, a ka woko ta uwulukpi kpam
bawu unyushi. 28 Nala kpam dem a'ali, ukanataa

cigiaka ale, tyoku da a ka ciga ikyambaile. Uza da
baci wa ciga uka une, kaci ka ne ka wa ciga. 29Uza
wa la wa kovo ikyamba i ne wa, shegai u lyatangu
i'va u kirana kpam n i'ya. Kpam ili i'va Kawauwi
kayankai Atoniyii'ya gaila vi, 30kpaci atsa apashi
a ikyamba i ne. 31 Tyoku da Tagarada u Kashila u
danai, “Vali u asaka tata na mma u ne u padara n
ukaune,amaare ale akawokotaikyambaite.” ¢
32Ukuna umayun u da pini ukpawin a uwenishike
una vi. Kadyanshika Kawauwin Atoni ka mayan.
33 Shegai mayun da ara de dem: vali dem u kana
ta u cigi uka u ne tyoku da wa ciga kaci ka ne, uka
kpam u kana ta u gorimuko vali u ne.

6

Mmukunishekuile . . .
1 Eda mmuku, gorimukoi isheku i de kpaci eda

azaaAshekuada, kpamiliishingai'yaigainiyain
i'va gai la vi. 2 Mele ma kagita ma mari a asuvu
a Mele Kupa ma ma korusoi n kazuwamgbani ka
ka danai, “Naka tata na mma u vunu tsupige.”
3 Kpam kazuwamgbani ka na: “Vu naka baci tata
na mma u vunu tsupige, ili dem ya wala vu ta
derere, kpam va barakpa ta a likimba u na.”
4Isheku, kotsu i zuwa mmuku n de n yain upan
wa. A una u nala, kiranai n ele, naka le adooki
kpam i wenishike le a ure u da Asheku a ka ciga.

Agbashin azakuwa a le
> Eda agbashi, gorimukoi azakuwa a de a da a'ari
pini naha a likimba. Pana le uwonvo i naka le
karinga i gbashika le kpam mayun tyoku da ya

¢ 5:31 Kag. 2:24.

ghashika Kawauwi. ¢ Matsai manyan cika a a'ayin
dem, shegai kotsu iyain tsaraizuwaazakuwaade
apanakayanyana' aym a da a ka wundya da koshi
wa. Shegai i yain i'ya i lai la, i yain manyan ma
de n atakasuvu a de gha, tyoku da Kashila ka ciga,
kpaci eda agbashi a Kawauwi a da i'ari. 7 Yanyi
manyan ma de n mazanga, yavu Asheku a da ya
yanka, shegai ama koshi wa. 8 Cibai, Asheku a ka
tsupa ta manyan ma shinga ma ya dem u yain, ko
kagbashi ko uza da bawu wari kagbashi.

9Eda azakuwa, kiranai n agbashi a de dem mai.
Kotsuidanailii'ya yazuwa le a pana uwonvo wa.
Cibai, azakuwa n agbashi gbha a'a ta n Uzakuwa u
te a zuba, kpam u tsu yanka ta ya dem una u te.

Icanga i kuvon i Kashila

10 Akani a va a makorishi a da na: ghamai n
ucira u Asheku u da wari n ughonguro cika kain
dem, kpaci i'a ta kabolo n eyi. 11 Kasoje ka tsu
fobuso ta icanga i kuvon adama a kuvon. Nala
dem, u kana ta i fobuso gha ili i'ya Kashila ka
naka da, tsara a'ayin a da baci Kalapansi ka ciga
ka lapanasa da, kotsu i fuda i shamgba n ucira a
uwandasa u ne. 12 Kuvon ku tsunu n ama icun i
tsunu da wa, shegai n ityoni i cingi i'ya na ngono
n le n ucira kau-kau u likimba u karimbi u na,
kpam tsa yan ta kuvon n ucira u cingi u da wari a
kalishi. 13 Adama a nala, ukai gbha icanga i kuvon
i'va Kashila ka naka da. Tsara i suma a kain ka
cingi wa. Ya yan ta kuvon hal ubana a makorishi,
kpam i rongo kushani n ucira. 14 Adama a nala,
fobusoi kaci ka de! I dansa ukuna u mayun maco.
Wa ta tyoku u kagbawatsu ka cuku ka vuma sirai

a cuku, tsara u fobuso kaci ka ne u yain manyan.
Yanyiilii'yai'ariderere, kpaciuyanilii'ariderere
i'a ta tyoku u matogo ma urim ma ma kangu
i'va ya sawa da. 15 Lyayi kapala n uwushukusu
n Kadyanshi ka Shinga ka ka tsu naka ndishi n
shinga. Kpam ka woko ta tyoku u akpata a a'ene
a de, kpam ya woko ta ufobusi mai. 161li i roku
i'va kpam na: lyayi kelime n upityanangusu n
Yesu Kawauwi. Upityanangu u de wa woko ta
tyoku u maraga ma ukangusu aya a akina a da
uza u cingi vi wa takusu utuwa ara de. 171 reve
baci bawu malala an Kashila ka wauwa da, wa ta
tyoku u makun ma kuvon ma ma tsu kangu kaci
ka de. Kpam i fobuso i yain manyan n Kadyanshi
ka Kashila. Wa ta tyoku u burundu u da Kulu Keri
ku naka da. 18 A'ayin a da baci i yain ili i na i,
yanyi kavasu i foli Kashila ka banga da a ili dem
maco tyoku da Kulu Keri ku tonoi n ada. Kpam ya
yan bacikavasuki,irongo ufobusi. Rongoiuyansa
kavasu maco adama a ama a Kashila.

19 Yanka numu dem kavasu, tsara Kashila ka
naka mu idani i maci i'ya ma dana n gita baci
kadyanshi, tsara n dansa bawu uwonvo kpam
n tonuko ama akani a da Kashila ka wenike tsu
gogo-na a Kadyanshi ka Shinga. 20 Yesu Kawauwi
u dangasa mu ta n woko kasuki ka ne, n yain
kubari ku Kadyanshi ka Shinga ka ne, kpamilii'ya
1 zuwai gogo-na a sira mu n ikani a kuwa ku a'ali
da gai la vi. Yanyi kavasu tsara a'ayin a da baci
ma yan Kadyanshi ka Shinga ki, n dansa bawu
uwonvo tyoku da u gain.

Idyani i makorishi

21-22 Ma ciga ta i reve tyoku da tsari nilii'ya tsa
yansa. Daizuwai ma suku Tikiku ara de. Utoku u
tsunu u da uza da tsa ciga, kpam dem u gbashika
ta Asheku mai. Wa tonuko da ta ilii'ya ya gitasa n
atsu, kpam wa ghamatangusu da ta atakasuvu.

23N yan ta kavasu tsara Kashila Tata n Asheku
Yesu Kawauwi u naka da ndishi n shinga, n uciga,
kpam u naka Katoni dem upityanangu! 24 Asaka
Kashila ka wenike tsishinga tsu ne a asu u aza da
gha a ka ciga Asheku Yesu Kawauwi ka tsunu n
uciga u da hawu wa kotso.

